(（盧梅坡）雪梅　
之一 
梅雪爭春未肯降，騷人擱筆費評章。梅須遜雪三分白，雪卻輸梅一段香。
之二 
有梅無雪不精神，有雪無詩俗了人。日暮詩成天又雪，與梅併作十分春。
(（陸游）卜算子 詠梅
驛外斷橋邊，寂寞開無主。已是黃昏獨自愁，更著風和雨。
無意苦爭春，一任群芳妒。零落成泥碾作塵，只有香如故
(（毛澤東）卜算子 詠梅
風雨送春歸，飛雪迎春到。已是懸崖百丈冰，猶有花枝俏。

俏也不爭春，只把春來報。待到山花爛漫時，她在叢中笑。

(（林逋）（林和靖）山園小梅
眾芳搖落獨暄妍，占盡風情向小園。疏影橫斜水清淺，暗香浮動月黃昏。
霜禽欲下先偷眼，粉蝶如知合斷魂。 幸有微吟可相狎，不須檀板共金尊。
(（王淇）梅
不受塵埃半點侵，竹籬茅舍自甘心。 只因誤識林和靖， 惹得詩人說到今。

